
Chè Paran/ Chè Gadyen:  
 
Depatman Edikasyon Vil Nouyòk ekri w pou fè w konnen nouvo Lwa Sante Piblik  
Eta Nouyòk ki gen rapò avèk egzijans vaksinasyon pou varisèl (lawoujòl) ki ka afekte 
pitit ou a. Pou ane lekòl 2011-2012 la, lwa a mande pou tout elèv k ap antre lekòl soti 
klas prematènèl rive klas 12yèm ane pran vaksen kont lawoujòl (varisèl).    
 
Vaksinasyon varisèl pou elèv klas prematènèl rive 12yèm ane mande pou yo pran yon 
(1) dòz apre premye anivsè nesans yo. Byenke se yon (1) dòz vaksen sèlman ki 
obligatwa, yo rekòmande pou tout elèv resevwa de (2) dòz vaksen ki gen varisèl.  
 
Pami eksepsyon pou obligasyon sa a, ou jwenn: 
 
• Yon nòt yon ajan sante sètifye bay ki di pitit ou a te gen lawoujòl (varisèl) deja. Yo p ap 
aksepte yon nòt paran ki di pitit ou a te gen maladi sa a kòm prèv.  
 
• Yon egzanpsyon medikal dapre yon nòt ekri yon doktè sètifye nan eta Nouyòk bay. Lèt 
la dwe fè konnen ke gen yon rezon medikal valab ki fè pitit ou a pa ka pran vaksen 
lawoujòl la. Depatman Sante ak Ijyèn Mantal gen pou revize egzanpsyon an ak 
apwouve l. Tanpri sonje si yo bay elèv egzanpsyon medikal epi yon timoun nan lekòl la 
vin gen lawoujòl, y ap voye elèv la lakay li pou jiskaprè twa semèn lè timoun ki gen 
lawoujòl la pa kontajye ankò.    
 
• Yon demand egzanpsyon relijye paran oswa gadyen elèv la ekri pou fè konnen 
kwayans relijye yo ke yo dwe respekte entèdi pou pitit yo pran vaksen. Biwo Sante 
Lekòl Depatman Edikasyon Vil Nouyòk gen pou revize egzanpsyon an ak apwouve l. 
Tanpri sonje si yo bay elèv egzanpsyon relijye epi yon timoun nan lekòl la vin gen 
lawoujòl, y ap voye elèv la lakay li pou jiskaprè twa semèn lè timoun ki gen lawoujòl la 
pa kontajye ankò.    
 
Y ap voye elèv ki pa kalifye pou youn nan egzanpsyon sa yo epi ki poko pran vaksen 
kont lawoujòl la lakay yo, epi yo p ap pèmèt yo tounen lekòl jiskaske yo mete yo an règ 
avèk obligasyon sa a ak tout lòt obligasyon vaksinasyon. Si w gen nenpòt kesyon  
sou vaksen sa a, tanpri pale sou sa avèk doktè w oswa kontakte enfimyè nan lekòk pitit 
ou a. Nou remèsye w pou kooperasyon w nan sijè sa a. 

